
Programska deklaracija konzorcija

NOVE MEDIJSKE INICIJATIVE


Države nastale iz bivše Jugoslavije danas su suočene s brojnim problemima  postkonfliktne rekonstrukcije,resocijalizacije i obnove komunikacija u različitim sferama političkog, kulturnog i gospodarskog života. 


Uspostava pune postkonfliktne komunikacije u različitim sferama jedan je od ključnih uvjeta za punu normalizaciju odnosa  i samim tim i punu demokratizaciju  zemalja u regiji.  Uloga medija u tome je  izuzetno  značajna. Od nekadašnjih generatora konflikta  oni sada mogu postati  činioci pomirenja, povjerenja i opće društvene stabilizacije. Međutim,  procesi medijske tranzicije opterećeni su  brojnim teškoćama i problemima zbog kojih mnogi mediji nisu u stanju  pratiti ni podržavati takve procese. 


Iz medija je nestao govor mržnje. Ali medijsku tranziciju  odlikuje   posvemašna komercijalizacija, koja na nedovoljno razvijenom i uređenom medijskom tržištu prouzrokuje visok nivo senzacionalizma i kršenja etičkih normi novinarstva. U  nestabilnim društvenim i tržišnim okolnostima mediji često podliježu  političkim pritiscima i manipulacijama ili odrađuju  poslove za različite  centre moći. Na sceni je gotovo bespoštedna borba za tiraže novina i   nelojalna konkurencija  elektronskih medija za ograničeni reklamni «kolač».  Pretvorba državnih u javne  rtv servise ne ide očekivanim tempom. Mnogi mediji se i dalje osjećaju «čuvarima» nacionalnih interesa. Odnos prema susjedima je još uvijek opterecen predrasudama i nepovjerenjem. Gotovo potpuno je zanemaren razvoj tzv. trećeg medijskog sektora  ili civilnog sektora koji djeluje kroz neprofitne medijske programe. Inostrani donatori sve manje pomažu neprofitne medijske projekte i obrazovne aktivnosti u sferi medija, tražeci od njih da postanu samoodrživi, dok lokalne vlasti i institucije za takvu aktivnost pokazuju malo interesa ili je ignoriraju.  


 Zbog niza specifičnih okolnosti kroz koja prolaze društva i države  ex Jugoslavije u procesu postkonfliktne tranzicije i stabilizacije važno je jačati i specifične funkcije medija koje za vlasnike medija uvijek nisu  tzv. top  teme, tržišno atraktivne i visoko  profitabilne, kao što su  pitanja povratka, međunacionalne tolerancije, poštivanje različitosti, dobrosusjedska saradnja i  neophodna sinergija unutar zemalja i u regionu za pridruživanje evropskim  integracijama. Ovakva  vrsta sadržaja mora imati i svoju informativnu i obrazovnu vrijednost, a njeni promotori mogu  da budu  javni rtv servisi, ali  i tzv. alternativni mediji i edukativne ustanove koji ostvaruju interese civilnog društva.  Takve organizacije su danas razvijene u zemljama Evrope:   community ili asocijacijski radio , participativni mediji, neprofitni  medijski programi, specijalizirane agencije i agencijski servisi, škole novinarstva  itd. ) 


Potrebne su nove medijske inicijative.


U neposrednoj sprezi neprofitnih medija, specijalizovanih agencija za civilne inicijative putem medija i raznih obrazovnih institucija pomaže se medijima da razvijaju svoju informativnu i obrazovnu funkciju u širokom domenu razvoja civilnog društva,  senzibilizira se  javnost za goruća društvena pitanja, pokreću promotivne kampanje za jačanje građanske svijesti za  prevladavanje ratnih i konfliktnih trauma (izbjeglice , manjine,  međuetnički odnosi, predrasude  itd.). Ne zanemarujući ulogu nacionalnih javnih servisa u ovom domenu, izuzetno je značajno  osposobljavati  manje, lokalne medije za ovakav način pokrivanja događaja. 


Svjesni ovakve situacije  tri  nevladine organizacije:   Medijske inicijative iz Sarajeva,  Institut STINE iz Splita i   Novosadska novinarska škola iz Novog Sada,  koji već duže vremena surađuju na specifičnim projektima razvoja i unapređivanja medijske suradnje i medijske situacije u postkonfliktnom procesu stabilizacije i normalizacije odnosa među svojim zemljama,   osnivaju 

KONZORCIJ NEVLADINIH MEDIJSKIH ORGANIZACIJA

sa imenom

NOVE MEDIJSKE INICIJATIVE

Konzorcij će  dugoročno raditi na unapređivanju i razvoju medijske situacije u tri zemlje i regiji jugoiostočne Evrope  sa ciljem  da u društvima u tranziciji i postkonfliktnim društvima  podstakne i razvije nove  medijske mogućnosti  za educiranje šire javnosti o vrijednostima civilnog društva , razvoju demokratskih  odnosa i institucija , promociji kulture mira , tolerancije , multikulturalnosti, dobrosusjedskih odnosa  te usklađenog socijalnog i ekonomskog razvoja na putu za evropske integracije. 


Operativni ciljevi ovog programa biće: 

· razvoj i unapređivanje  profesionalnih i etičkih standarda u medijima postkonfliktnih društava 

· uspostava i razvoj regionalne medijske suradnje 

· razvoj medijskih pristupa, modela i sadržaja  specifičnih za djelovanje na područjima potencijalnih 
konflikata  te u postkonfliktnim procesima 

· sustavna edukacija urednika i novinara 

· razvoj specifičnih medijskih vrsta ( civilni mediji , participativni mediji , neprofitni mediji i sl. ) 


Glavna programska područja biće: 

· demistifikacija povijesti i otklanjanje negativnih posljedica   nedavne prošlosti;

· razvoj tolerancije, multietičnostii , multikonfesionalnosti te interkulturalizma  u sredinama koje su bile       pogođene etničkim konfliktima 

· povratak i integracija 

· modeli, mehanizmi i sadržaji uspostave nove regionalne suradnje (političke, ekonomske, kulturne edijske )

· novi tranzicijski izazovi : organizirani kriminal, trgovina ljudima, korupcija,  migracije itd.

· grupe s posebnim medijskim potrebama ( Dekada  za Rome) 

· razvoj civilnog društva  i posebno kulture manjinskih prava  

· postkonfliktna društva i proces evropskih integracija 


Program aktivnosti  će se realizirati kroz : 

· specijalizirane medijske programe i medijsku produkciju 

· edukativne seminare i workshopove za urednike i novinare 

· stručne konferencije i okrugle stolove 

· istraživanja i monitoringe 

· publicističku i izdavačku djelatnost . 

U Sarajevu, 10. novembra 2005.                                                   

 






Konzorcij NVO Nove medijske inicijative  







Medijske  inicijative Sarajevo






e -mail: medijske.inicijative@iweb.ba







www.mediaplan.ba






tel/fax: --387 33 213 078, 717 840







predsjednik: Zoran Udovičić 







Institut  STINE Split







e– mail: stina@zamir.net   






www.stina.hr 






tel/fax: --385 21 321 421







predsjednik Stojan Obradović







Novosadska novinarska škola







e-mail: dubravka@novinarska-skola.org.yu 






www.novinarska-skola.org.yu






tel/fax: --381 64 11 72 072







predsjednik Upravnog odbora: 







Dubravka Valić - Nedeljković 

